
Ўзбекистон  Рспубликаси Вазирлар Маҳкамасининг 2022 йил 7 
февралдаги №-59 рақамли  “Бойсун баҳори” фольклор фестивали
ни 2022 йил 7-8 май кунлари  Сурхондарё вилояти Бойсун туманида 
ўтказиш тўғрисидаги баённомаси асосида  илмий анжуманни 
Термиз давлат университети ва Ўзбекистон Республикаси 
Маданият вазирлиги ҳамкорлигида 2022 йил 6-май куни Термиз 
шаҳридаги Имом Исо Термизий илмий тадқиқот марказида “Жаҳон 
цивилизациясида Бойсуннинг моддий ва маънавий маданияти” 
халқаро илмий анжуман ташкил этилди.

На основании Протокола Кабинета Министров Республики 
Узбекистан от 7 февраля 2022 года провести 7-8 мая 2022 года 
в Байсунском районе Сурхандарьинской области фольклорный 
праздник «Бойсунская весна» №-59, научную конференцию 
состоялась 6 мая 2022 г. В Научно-исследовательском центре 
имама Иса Термизе в город Термезе организована Международная 
научная конференция «Материальная и духовная культура Байсуна 
в мировой цивилизации».

On the basis of the Protocol of the Cabinet of Ministers of the Republic 
of Uzbekistan from February 7, 2022 to May 7-8, 2022 in Baysun district 
Surkhandarya region folklore festival «Baysun spring» №-59, scientific 
conference will be held on May 6, 2022. The International Scientific 
Conference «Material and Spiritual Culture of Baysuna in World 
Civilization» was organized at the Scientific-Research Center of Imam 
Isa Termizi in Termez. 

анъанавий ошхонамизнинг миллийлигини ва  ўзига хослигини қа-
дрият  сифатида асраб қолиш йўлидаги сайъ-ҳаракатдир.

АНЪАНАВИЙ “САБАНТЎЙ” БАЙРАМИ ВА УНИНГ 
ЗАМОНАВИЙЛАШУВИ

М.Б.Курбонова т.ф.н., БухДУ
И.Т.Калонова Этнография, этнология ва

Антропология 1-боскич магистранти  

Ер юзида хар бир миллат фақат унинг ўзига хос бўлган аньана ва 
қадриятлари билан алохида ажралиб туради. Табиийки, хар кайси 
халқнинг бебахо бойлиги  қадрият ва аньаналари бир-икки кунда 
пайдо бўлиб колмаган. Инсониятнинг неча минг йиллик тарихий 
тажрибаси шуни кўрсатадики, бирор-бир нарсанинг аньанага 
айниқса, қадриятга айланиши узок даврни талаб килади. “Миллий 
аньаналар - миллат хаётининг турли сохаларида намоён бўладиган 
тушунчалар, белгилар хусусиятлар, фаолият турлари, одатлар ва 
хислатларнинг меьрос бўлиб қолиш тарзи”.[1,-Б.120].

Миллий аньаналар барча миллатларда мавжуд. Аммо, улар 
хар бир миллатда ўзига хос ва бетакрордир. Татар ва бошкирд 
халкининг асрлардан асрларга ўтиб келаётган миллий қадриятлари 
хам узоқ тарихий жараёнда шаклланган. Улар орасида татарларнинг 
миллий халқ байрами саналган “Сабантўй”нинг ўрни беқиёс. 

Сабантўй - бошқирдча “Хабантуй” яъни “Шудгор байрами” 
татарлар ва бошқирдлар ўртасида  бахорги дала ишлари тугаши 
муносабати билан нишонланадиган халқ байрамидир. [2,-C.112]
[3][4,-C.404]

Сабантўй – туркийча сабан – темир омоч дегани бўлиб, тўй 
эса байрам маъносини англатади. Хамда татар ва бошқирд 
халқларида бахорги дала ишларининг тугаши муносабати билан 
ўткизиладиган байрам саналади.[5,-Б. 404]                                                

Худди шундай байрамлар Волгабўйи халқлари: чуваш, мари, 
мордвинлар, удмуртлар орасида хам, Кавказнинг айрим .туркий 
халқлари: болкар ва Ногаисларда  хам мавжуд, бироқ, уларнинг 
ўзига хос хусусиятлари  билан ажралиб туради. Бу байрамнинг 
номида ва нишонланишида айникса, бошкирдлар ва тоторларнинг  
турли этнографик гурухлари орасида фаркланади.

Сабантўй байрамини келиб чикиши кадим замонларга бориб, 
қишлоқ – хўжалиги билан боглиқ эьтиқодга асосланади. Ушбу 
маросимни нишонлашдан мақсад, янги йилда яхши, баракали 
хосилни сўраш бўлган.[6,-Б 104]

Байрам илк бор 921-йилда Багдоддан элчи сифатида Булгор 
юртига келган Араб сайёхи Ибн Фадлан томонидан тасвирланган.
[7] 

1979-йилда Тотористоннинг Алкеевский туманида Ф.С.Ха-
кимзянов томонидан Булгар даврига хос булган ягона эпитафия то-
пилади. Бу топилма 1292-йилга тегишли бўлиб, унда “Сабантуж-
конати” деган ёзуви булган -  “Сабанмуй куни”, мархумнинг вафот 
этганлигига ишора килинмокда.  Бундан кўриниб турибдики, ўша 
қадимий Волга Булқорияси даврида хам Сабантўй нишонланган. 
[8]

Татар – Бошқирдлар ушбу байрамни, энг кадимий кишлок- 
хужалик байрамларидан бири сифатида қадимий буддизм даврига 
такашсада, [9,-C 63].Сабантўй хақидаги тўлиқ маълумот биринчи 
марта XVIII асрда рус лексикографи, табиатшунос ва сайёх Иван 
Иванович Лепехин ва немис этнографи, олим  Георги Иоанн 
Готтлиебнинг саёхат ёзувларида битилган. [10]

Татар – Бошқирдлар орасида маросимнинг ўтказилиш тартиби 
қуйдагича: шудгорлар, далалар, ховли, ўтов ва чорва сув билан 
хўлланади. Бундан  ташкари, “Сабанбўтқаси”  яъни “Омоч бўтқаси” 
удуми хам маълум бўлиб, ушбу таомнинг пиширилишидан мақсад, 
дондан тайёрланган, каллорияга бой, тўйимли ва албатта, мазали 
овкат билан шудгорчилар, кексалар, болаларни мехмон қилиш 
бўлган.[11]

XIX асрнинг охирига қадар Сабантўй бахор ва ёз пайтида 
қаргатўйдан кейин шудгорлаш бошланишидан олдин нишонланган 
эди. 

Сабантўй байрами дастлаб бир хил тарзда нишонланган. Бироқ, 
вақт ўтиши билан, байрам бошқирдлар, татарлар ва чувашларнинг 
турли этнографик гурухлари орасида бир катор ўзгаришларга 
учради.[12,-Б.104]

Аста-секин Сабантўй умумжахон ва миллатлараро байрамга 
айланди. Бугунги кунда у кишлоклар, шахарчалар, туманлар, 
йирик - йирик шахарлардан ташкари, дунёнинг юздан ортиқ 
мамлакатларида, хусусан, юртимизда хам нишонланади.

Замонавий Ўзбекистон худудида татар халқининг этник 
диаспора сифатида шаклланиши Ўрта асрларда бошланган. Ўзбек 
ва татар тиллари хамда маданиятларининг ўхшашлиги, динларнинг 
ягоналиги, шунингдек юз йиллардан бери давом этиб келаётган 
қариндошчилик ришталари халқларнинг яқинлашишига ижобий 

таъсир курсатган. Бугунги кунда татар миллий  маданий марказлари 
республиканинг Жиззах, Хоразм, Фаргона вилоятларида фаолият 
юритмоқдалар. Улар билан бир каторда Бухоро, Кашқадарё ва 
Самарқанд вилоятларида татар-бошқирд  марказлари хам мавжуд. 

1990-йилда Тошкент шахрида тузилган, Татар ижтимоий  мада-
ний маърифий марказида татар халқининг Абдулла Тўқай, Мусо 
Жалил, Гиёз Исоқий каби таниқли ёзувчилари, шоирлари ва жамоат 
арбоблари хотирасига багишлаб тадбирлар утказиш анъанага 
айланган. Айниқса, бутун Республика учун хақиқий байналминал 
байрамга айланган Сабантўйда  “Яшлек”, “Дуслик”, “Якташлар”, 
“Булгар”, “Бизен мирас”, “Лейсан”, “Изгинур” ансамбилларининг 
иштироки байрамга хакикий жозиба беради. [13]..

“Умырзая”-татар бошқирд миллий-маданий маркази ташаббуси 
билан, Самаркандда ташкил этилган Сабантўй байрамида, татар- 
бошкирдлар билан бир қаторда, корейс, турк, немис миллий 
маданий марказлари хамда кенг жамоатчилик вакиллари иштирок 
этган. Байрамда Татаристонда хизмат кўрсатган артист Рамзия 
Бекбаева ва Республикамизнинг қатор санъаткорлари томонидан 
куй-қўшиклар, миллий рақслар ижро этилган.[14].

“Сабантўй-2019” байрами  фестивал даражасида, “Идел” Татар 
миллий маданият маркази томонидан Жиззах вилоятида ташкил 
этилган. Тадбирда марказ раиси А.М.Гизатулин: “Узбекистонда 
турли миллат ва элат вакиллари  дустона бир катта оиладек яшаб 
келади”-деб таъкидлаган.[15]

Бухоро вилояти Татар-бошқирд миллий маданий маркази 
рахбари Забиров Равиль Идаятуллаевич 2021 йилдан марказ 
фаолиятида тадбирлар, концертлар, давра сухбатлар, анжуманларда 
янгича ёндашув бўлаётганлигини, давра сухбатлари материаллари 
асосида китоблар нашр этилаётганлигини такидлади. Шундай 
китоблардан бири “Узбеклар ва татарлар: қардош халқларнинг 
кўп асирлик дўстлиги ва узаро ёрдами” номи билан нашр этилди.
[16,-Б.104]

Багрикенглик, хамжихатлик халкимизга хос қадриятлардандир. 
Фаргона вилоятидаги  Миллий маданий марказларга “Турфа 
халқ ва элатларни урф-одат, қадриятларини бирлаштирувчи 
қутлуг маскан“ сифатида қаралади.     Фаргона вилояти хокими 
ташаббуси билан 2020-йил 19-август ойида  8 та: Татар, Славян, 
Корес, Немис, Турк, Яхудий, Тожик, Киргиз Миллий маданий 
марказларига хизмат кўрсатиш автомашиналари калитлари 

топширилди ва хоким қарори билан, марказларнинг хар бирига 
фаолиятини ривожлантириш учун тақдим этилди.

2021-йилдан бошлаб 30-июль “Халқлар дўстлиги куни” сифатида 
нишонланмоқда. Мамлакатимиз Президентининг “Халқлар 
дўстлиги куни муносабати билан бир гурух юртдошларимизни 
мукофотлаш тўгрисида”ги Фармонига асосан. Миллатлараро  
дўстлик ва тотувлик мухитининг мустахкамланишига қушган 
муносиб хиссаси учун, “Мехнат шухрати” ордени билан Тошкент 
шахар Татар жамоатчилик маданий- маърифий  маркази раиси 
– Набиуллин Ришат Хисматуллоевич, “Дўстлик” ордени билан 
Тошкент шахар Бошкирд миллий маданий маркази раиси 
ўринбосари- Набиева Фина Хазиахмитовна, [17]“Халқлар 
дўстлиги” кўкрак нишони билан Хоразм вилояти татар маданий-
марифий маркази раиси - Латипова Дамира Таккилъевна,  
тақдирланди.[18]

Хулоса қилиб айтганда, татар, татар-бошкирд миллий- маданий 
марказлари барчаси мамлакатимиздаги бошка маданийэтник 
бирлашмалар сингари, халқ дипломатиясининг ишончли устунлари 
хисобланадилар: миллатлараро тотувлик ва багрикенгликни 
мустахкамлашга, Узбекистон билан Татаристон республикалари 
ўртасидаги маданий алокаларни ривожлантиришга салмоқли 
хиссақ кўшиб келмоқдалар. Марказлар жамоатчилиги 
Татарларнинг умумжахон конгресси, Татар ёшлари ва аёлларининг 
умумжахон форуми хамда  “Татармони” қушиқ фестивали каби 
йирик анжуманларда доим қатнашиб келади.

